
Шовқин деб кенг маънода одамларга ёқмайдиган, кайфиятига салбий 

таъсир этиб, эшитиб тушунишига ҳалақит берувчи товушга айтилади. Одамга 

шовқиннинг таъсири унинг босим сатҳига, частотасига ва узоқ муддатли таъсир 

даражасига боғлиқ бўлади. 

Маълумки, ёқимли товуш, мусиқа, яхши ашула одамларнинг кайфиятини 

кўтариб, ишлаш қобилиятини оширади. 

Ёқимсиз товуш, узоқ вақт таъсир этадиган шовқин одамларнинг 

психологиясига салбий таъсир этиб, иш қобилиятини кескин тушириб, ҳар хил 

касбий касалликлар келиб чиқишига сабаб бўлиши мумкин. 

Жуда юқори босим, сатҳидаги (130-140 дБ дан ортиқ) шовқин одам 

қулоғида оғриқ пайдо қилади ва ҳатто қулоқ пардаларини йиртиб одамни 

контузия ҳолатига ҳам туширади. 

Демак, одамларнинг яхши, кўтаринки кайфиятда ишлаши, маданий дам 

олиши ва кундалик жамоат-маиший ишлар билан шуғулланиши учун уларни 

шовқин таъсиридан ҳимоя қилиш лозим. Бунинг учун биринчи навбатда 

шовқин манбаларини аниқлаш лозим. 

Техноген ва демографик прогресс натижасида шовқин манбалари ҳам 

кескин ошиб бормоқда. Асосан шовқин манбаини иккига бўлиш мумкин. 

Биринчиси - бино ичидаги шовқин. Бунга санитар-техник ва инженерлик 

ускуналари, ҳар хил электр асбоблар, баланд мусиқа ва бошқалар мисол бўлади. 

Иккинчисига - ташқаридаги шовқин. Бунга транспорт, саноат 

корхоналарида ишлаб чиқариш жараёнидан чиқаётган шовқин ва бошқаларни 

мисол келтириш мумкин. 

Товуш босимининг сатҳини одамларга таъсир даражасига боғлиқ ҳолда 

шовқинни уч гуруҳга бўлиш мумкин. 

I-гуруҳ - товуш босимининг сатҳи 40 дБ гача бўлиб, бунда товуш кучсиз 

бўлиб, одам бу товушларга унча аҳамият бермайди; II-гуруҳ - товуш 

босимининг сатҳи 40 дБ дан 80-90 дБ гача бўлиб, бунда шовқин манбаи радио, 

телевизор, ўзаро сўзлашиш ва бошқалар бўлиб, бу товушларни одам қулоғи 

барчасини қабул қилади ва бу дииапозонда товуш сифатларини ажрата олади; 

III-гуруҳ - товуш босимининг сатҳи 90 дБ дан 120-130 дБ гача бўлади. Бу 

товушлар сатҳи 120-130 дБ дан юқори бўлса, қулоқ пардасини йиртиб юбориши 

мумкин. Агар шовқин 100-120 дБ сатҳда бўлса эшитиш аъзоларига зарарли 

таъсир этиши мумкин. 

Паст сатҳдаги давомли шовқин ҳам одамларнинг асабига зарарли таъсир 

кўрсатиши мумкин. 

Қуйидаги жадвалда баъзи шовқин манбаларининг босим сатҳи 

келтирилган. 

1-жадвал. 

Шовқин манбаларининг товуш босим сатҳи 
Шовқинни объектив баҳолаш 

(хусусияти) 
Шовқин манбаси 

Товуш босимининг 

сатҳи, дБ 

Паст, 

Жим-жит 

Эшитиш чегараси (поғонаси). Баргларнинг шитирлаши, 

кучсиз шамол шовқини 1м масофадаги шивирлаш. Паст 

овозда мусиқа. 

0 - 10 

Шовқинли Меъёрий ҳолатда гаплашиш 50 – 60 

Бир неча метр масофадаги баланд овозда гаплашиш 60 - 70 

Жуда шовқинли Овоз кучайтиргичдан тарқалаётган баланд мусиқа 70 - 80 

Симфоник оркестр 80 - 90 

Саноат шовқини 90 - 100 

Диском форт 7 м масофадаги юк автомобилининг шовқини 90 – 110 

Пневматик вибратор иш вақтидаги ва вибрацияланадиган 

механизмлар шовқини 

110 - 120 

Эшитиш органларида оғриқ 

пайдо қилувчи поғона 

3 м масофадаги реактив самолёт шовқини 130 - 140 

Амалиётда одамларни шовқин таъсиридан ҳимоя қилишда ва шовқинга 

қарши курашишда қуйидаги услублар қўлланилади: 

"Science and Education" Scientific Journal / www.openscience.uz December 2023 / Volume 4 Issue 12

ISSN 2181-0842 / Impact Factor 3.848 257



1. Товуш манбаининг ўзида; 

2. Товуш ютувчи материаллар ёрдамида; 

3. Шовқинга қарши изоляция; 

4. Меъморий режавий-ечимлар ёрдамида. 

Биноларда шовқиннинг асосий тарқалиш қонуниятларини (турларини) 

кўриб чиқамиз. Шовқиннинг бинода тарқалиш графиги 1-расмда кўрсатилган. 

 
Расмдан кўриниб турганидек, агар товуш манбаи бино конструкцияларига 

боғланмаган бўлса, яъни, радиокарнай товуш кучайтиргич, унда товуш 

энергияси хонани ажратиб турувчи тўсиқнинг тебраниши туфайли узатилиб, 

бундай шовқин ҳаво шовқини деб аталади. Қаватлараро ёпмага ёки бошқа 

конструкцияларга тушаётган зарба таъсиридан бино хоналарига тарқалаётган 

товуш зарба шовқини деб аталади. 

Зарба шовқини одамлар қадамидан, рақсдан ва бошқа механик куч (болға) 

зарбасидан ҳосил бўлади. 

Вибрацияланадиган конструкциялардан узатиладиган шовқин 

конструкцияга маҳкам боғланган вибрацияланадиган асбоблар, насослар, 

вентиляция ва лифт қурилмаларидан тарқалиб, бундай шовқин структуравий 

шовқин деб аталади. 

Маълумки, товуш қаттиқ жисмларда сув ва ҳаводагига нисбатан тез 

тарқалади. Масалан: товуш тезлиги ҳавода 340 м/с бўлса, сувда 1450 м/с, 

бетонда 4000 м/с ва металлда 5100 м/с бўлади. 

